
1.Осврт по материјалот:  

Според сегашното решение на членот 99 став 3 од Законот за високото 
образование, студиските програми содржат задолжителни и изборни наставни 
предмети. Задолжителните наставни предмети се од соодветната област на 
единицата на универзитетот, при што нивното учество не може да надминува 50% 
од бројот на предметите на студиската програма. Остатокот од студиската 
програма ги сочинуваат изборните наставни предмети кои што студентите 
самостојно ги избираат од редот на сите наставните предмети застапени на 
единицата на универзитетот, без можност за избор на изборни наставни предмети 
од другите единици во состав на универзитетот, како и од другите универзитети. 
 Имајќи ја предвид ваквата одредба, потребно е да се изврши измена и 
дополнување на Законот за високото образование во делот на студиските 
програми, по однос на соодносот на задолжителните и изборните студиски 
програми и можноста за избор на наставни предмети не само во рамките на 
единицата во соостав на универзитетот, туку и надвор од него, од единиците кои 
се во соствав на други универзитети. Со тоа ќе се создадe поширока нормативно-
правна основа за мобилност на студентите и избор и креирање на профилот од 
страна на студентите, како и обезбедување на можност и услови студентите 
запишани на студиски програми за втор циклус универзитетски студии и на 
студиски програми за трет циклус, докторски студии на државните универзитети, 
да можат да избираат изборни предмети не само од студиските програми на 
единиците на државниот универзитет на кој се запишани, туку  и од студиските 
програми на другите единици кои се во состав на другите државни универзитети. 
Се цени дека со ваквите предложени решенија ќе се овозможи поголема 
мобилност на студентите и остварување на ЕКТС. 

Покрај ова, заради поттикнување на остварување на заеднички студиски 
програми со странски универзитети и појасна примена на одредбите за клиничката 
настава на високообразовните установи, има потреба и од дополнување на 
Законот за високото образование со нова одредба со која се пропишува дека 
одредбите за клиничката и практична работа, не се применуваат и однесуваат при 
оства-рувањето на студиска програма за заедничка диплома, при што се предлага 
да се применуваат правилата на универзитет на кој се реализира студиската 
програма за заедничка диплома. 

Заради подржување и стимулирање на мобилноста на наставниот кадар на 
универзитетите, се предлага на наставниците при остварувањето на сабатна 
година, доколку му се одобри престој за стручно односно научно продлабочување 
и усовршување на еден од првите 100 универзитети рангирани на последната 
објавена листа од следните институции: Институт за високо образование при 
Шангајскиот Џио Тонг универзитет, US News and Report i Times Higher Education 
Supplemnet –World University Ranking, Министерството за образование и наука да 
му одобри надомест на трошоци за престојот на соодветниот универзитет за 
сместување, исхрана, здравствено осигурување и патни трошоци. Висината на 
надоместокот на трошоците за престојот, се утврдуваат врз основа на 
известувањето на соодветниот универзитет. Со Законот се предвидува за време 
на студискиот престој лицето да има право на плата во висина од 70%  од 
последната плата исплатена пред заминување на престојот за за стручно односно 
научно продлабочување и усовршување. Начинот и постапката на остварување на  
ова право, ќе го пропише министерот надлежен за работите на високото 
образование. 



Исто така, со цел за создавање и обезбедување на услови за развивање на 
мобилноста на студентите надвор, на најреномираните странски универзитети, се 
предлага дополнување на законот со нова одредба (член 150-а) според која, на 
студентите запишани на втор циклус универзитетски студии и трет циклус 
докторски студии на државните универзитети, кои ќе добијат можност за студиски 
престој на еден од првите 100 универзитети рангирани на последната објавена 
листа од следните институции: Институт за високо образование при Шангајскиот 
Џио Тонг универзитет, US News and Report i Times Higher Education Supplemnet –
World University Ranking, Министерството за образование и наука да му одобрува 
надомест на трошоци за студискиот престој на соодветниот универзитет за 
сместување, исхрана, здравствено осигурување и патни трошоци. Висината на 
надоместокот на трошоците за студискиот престој се утврдуваат врз основа на 
известувањето на соодветниот универзитет. Начинот и постапката на остварување 
на правото од став 1 на овој член го пропишува министерот надлежен за работите 
на високото образование. Овие законски решенија се предлага да се применуваат 
од 15 септември 2010 година. 

 

 2.Разгледани можни решенија ( за-против аргументи):   

Се овозможува изборните наставни предмети студентите самостојно да ги 
избираат од редот на сите изборни наставни предмети застапени на единиците на 
универзитетот (не само на единицата на која ги запишал студиите, туку и на 
другите единици), како и студентите на втор и трет циклус универзитетски студии 
на државните универзитети, да можат да избираат изборни предмети не само од 
студиските програми на единиците на државниот универзитет на кој се запишани, 
туку  и од студиските програми на другите единици кои се во состав на другите 
државни универзитети. 

Затоа, со измената на членот 99 став 3 се предлага изборните наставни 
предмети,  студентите самостојно да ги избираат од редот на сите изборни 
наставни предмети застапени на единиците на универзитетот (не само на 
единицата на која ги запишал студиите, туку и на другите единици). Исто така, со 
измените и дополнувањата на Законот, се предвидува студентите запишани на 
студиски програми за втор  циклус универзитетски студии и на студиски програми 
за трет циклус, докторски студии на државните универзитети, самостојно да ги 
избираат изборните наставни предмети од редот на сите изборни наставни 
предмети застапени во студиските програми на единиците на државните 
универзитети, што значи студентот може да избира изборни предмети не само од 
студиските програми на единиците на државниот универзитет на кој е запишан 
студентот, туку  и од студиските програми на другите единици кои се во состав на 
другите државни универзитети.  

 

3. Резултати од извршените консултации со ресорните министерства, другите 
органи на државната управа и организации: Извршени се консултации и 

усогласувања со Министерството за правда, Министерството за финансии и 
Секретаријатот со законодавство. 
  .   
4. Решение кое се препорачува (со образложение): 

Студентите да можат самостојно да ги избираат изборните наставни 
предмети од редот на сите наставните предмети застапени на сите единици кои се 
во состав на универзитетот, како и можност студентите запишани на државните 
универзитет од втор и трет циклус на универзитетски студии, да можат да 



избираат изборни предмети не само од студиските програми на единиците на 
државниот универзитет на кој се запишани, туку  и од студиските програми на 
другите единици кои се во состав на другите државни универзитети.  

Со предложените решенија се создават и нормативно-правни претпоставки 
за стимулирање и овозможување поголема мобилност на наставниот кадар и 
студентите на државните универзитети за нивен престој на најреномираните 
универзитети во светот, со тоа што Министерството за образование и наука му 
одобрува надомест на трошоци за студискиот престој на соодветниот универзитет 
за сместување, исхрана, здравствено осигурување и патни трошоци. Висината на 
надоместокот на трошоците за студискиот престој се утврдуваат врз основа на 
известувањето на соодветниот универзитет. 
 
5. Фискални импликации на материјалите што се предлагаат:   

Предложениот законот ќе предизвика фискални импликации  во износ од 3 
милјони евра, потребни за надоместок  на трошоците за научниот претстој на 
наставникот, односно студискиот престој на студентот на соодветниот универзитет  
и тоа за сместување, исхрана, здравствено осигурување и патни трошоци, што 
Министерството за образование и наука ќе треба да им ги исплаќа на 
наставниците, односно на студентите за време на нивниот престој на најпознатите 
странски универзитети. Висината на надоместокот на трошоците за студискиот 
престој се утврдуваат врз основа на известувањето на соодветниот странски 
универзитет, каде ќе претстојува наставникот, односно соработникот. 

 
6. Очекувани влијанија: 
Предлагањето на овој Закон ќе овозможи можноста за поголема мобилност 

на студентите и избор и креирање на профилот од страна на студентите, како и  
развивање на ЕКТС како систем за акумулација и трансфер на кредити меѓу 
факултетите (единиците) во состав на универзитетот, како и поголема мобилност 
на наставниот кадар и на студентите и нивен престој на најпрестижните странски 
универзитети. 

 
7. Усогласеност со европското законодавство (кои директиви на ЕУ се 

транспонираат во нашето законодавство): Да со Болонската декларација 

 
8.Оценка на Секретаријатот за законодавство по материјалот: 
            

9. Клучни елементи за информирање на јавноста: 
 

Со измената на Законот се предлага студиските програми да ги сочинуваат 
најмногу до 75% задолжителните предмети а остатокот изборните предмети, при 
што изборните наставни предмети  студентите самостојно да ги избираат од редот 
на сите изборни наставни предмети застапени на единиците на универзитетот, 
односно не само на единицата на која ги запишал студиите, туку и на другите 
единици во состав на универзитетот, а за студентите на втор и трет циклус на 
државните универзитети, да можат да вршат избор и од другите единици на 
другите државни универзитети. 

Исто така со предложениот закон се врши дополнување на членот 102 од 
постојниот Закон за високото образование, во смисла на тоа дека одредбите од 
Законот за високото образование за клиничката и практична работа, нема да се 
применуваат при остварувањето на студиска програма за заедничка диплома, туку 



ќе се применуваат правилата на универзитет, на кој се остварува студиската 
програма. 

Со предложените решенија се создават и нормативно-правни претпоставки 
за стимулирање и овозможување поголема мобилност на наставниот кадар и 
студентите за престој на најпознати универзитети во светот.  На наставниците  при 
користењето на правото на сабатна година, како и на студентите на државните 
универзитети, кои ќе си обезбедат престој на најреномираните универзитети во 
светот, Министерството за образование и наука им одобрува надомест на трошоци 
за студискиот престој на соодветниот универзитет за сместување, исхрана, 
здравствено осигурување и патни трошоци. Висината на надоместокот на 
трошоците за престојот на наставниците, односно на студискиот престој на 
студентите, се утврдува врз основа на известувањето на соодветниот универзитет, 
а начинот и постапката за остарување на ова право го пропишува министерот 
надлежен за работите на високото образование. 

 
 
 
 
 
 
 
 
 
 
 
 
 
 
 
 
 
 
 

 

 

 

 

 

 

 

 

 



 

РЕПУБЛИКА МАКЕДОНИЈА 

МИНИСТЕРСТВО ЗА ОБРАЗОВАНИЕ И НАУКА 
 

      
 

 

 

 

 

 

 

 

 

  

 

 

 

 

 

 

 
ПРЕДЛОГ НА 

ЗАКОН ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА ВИСОКОТО 
ОБРАЗОВАНИЕ  

ВОВЕД 
 
I. ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО 

ЗАКОНОТ И ПРИЧИНИ ЗА ДОНЕСУВАЊЕ 
 

Високото образование се наоѓа во фаза на негова натамошна 
трансформација, структурно, организациско и програмско дизајнирање, што треба 
да овозможи натамошно зајакнување на неговата улога во развојот на 
демократските процеси, на пазарното стопанство и во дефинирањето на местото 
на Република Македонија во глобалните интегративни процеси.  

Високото образование е уредено со Законот за високото образование 
(“Службен весник на Република Македонија” број 35/08 и 103/08), со кој се се 
создадоа нормативно-правни претпоставки за посеопфатна имплементација на 
принципите и препораките на Болонскиот процес како што се: усвојување систем 
на лесно препознатливи и споредливи академски степени; воведување на систем 
заснован на три циклуси на универзитетски студии; издавање од високооб-

разовната установа додаток на дипломата (Diploma Supplement), заедно со дипло-

мата за завршени студии; целосно воведување на Европскиот кредит трансфер 
систем; остваување на студиски програми за стручно и професионално 
усовршување, имајќи го предвид концептот за учење во текот на целиот живот 
(„Lifelong Learning“) и организирање на различни облици на неформално учење; 

остварување на нова улога на студентите како „страна-партнер” во образовниот 
процес, со почитување на нивните права, обврски и интереси; промоција на 
мобилноста на наставниците и особено на студентите со надминување на 
пречките за нивно слободно движење, за да им се даде можност за учење и 
пристап до разновидни студии; вградување на европска димензија во високото 
образование, особено во развојот на студиските програми, меѓуин-

ституционалната соработка и остварување на заеднички студиски програми.  
  Во рамките на доследното применување на концептот за интегриран 
универзитет како една од основните цели на Законот за високото образование, 
неопходно е негово натамошно развивање и подобрување со применување на 
европските стандарди и критериуми, што ќе овозможи успешно вклучување на 
универзитетите во процесот на градењето на европскиот простор на високо 
образование.  
 Оттука, една од главните задачи на универзитетот е да ги интегрира 
функциите на своите единици  и да го обезбедува нивното усогласено дејствување 
покрај другото и преку единствени стандарди, нормативи и правила за 
организација и вршење на високообразовната и научно-истражувачката дејност и 
преку целосно воведување и применување на единствен кредит трансфер систем  

(ЕКТС). Иако во практиката универзитетите во Република Македонија започнаа да 

го применуваат, за сега функционира засебно на ниво на факултети, без  
развивање на ЕКТС како систем за акумулација и трансфер на кредити меѓу 
факултетите (единиците) во состав на еден универзитет и меѓу другите 
универзитети во земјата, како и надвор од неа.  
 

Според сегашното решение на членот 99 став 3 од Законот за високото 
образование, студиските програми содржат задолжителни и изборни наставни 



предмети. Задолжителните наставни предмети се од соодветната област на 
единицата на универзитетот, при што нивното учество не може да надминува 50% 
од бројот на предметите на студиската програма. Остатокот од студиската 
програма ги сочинуваат изборните наставни предмети кои што студентите 
самостојно ги избираат од редот на сите наставните предмети застапени на 
единицата на универзитетот, без можност за избор на изборни наставни предмети 
од другите единици во состав на универзитетот, како и од другите универзитети. 
 Имајќи ја предвид ваквата одредба, потребно е да се изврши измена и 
дополнување на Законот за високото образование во делот на студиските 
програми, по однос на соодносот на задолжителните и изборните студиски 
програми и можноста за избор на наставни предмети не само во рамките на 
единицата во соостав на универзитетот, туку и надвор од него, од единиците кои 
се во соствав на други универзитети. Со тоа ќе се создадe поширока нормативно-
правна основа за мобилност на студентите и избор и креирање на профилот од 
страна на студентите, како и обезбедување на можност и услови студентите 
запишани на студиски програми за втор циклус универзитетски студии и на 
студиски програми за трет циклус, докторски студии на државните универзитети, 
да можат да избираат изборни предмети не само од студиските програми на 
единиците на државниот универзитет на кој се запишани, туку  и од студиските 
програми на другите единици кои се во состав на другите државни универзитети. 
Се цени дека со ваквите предложени решенија ќе се овозможи поголема 
мобилност на студентите и остварување на ЕКТС. 

Покрај ова, заради поттикнување на остварување на заеднички студиски 
програми со странски универзитети и појасна примена на одредбите за клиничката 
настава на високообразовните установи, има потреба и од дополнување на 
Законот за високото образование со нова одредба со која се пропишува дека 
одредбите за клиничката и практична работа, не се применуваат и однесуваат при 
остварувањето на студиска програма за заедничка диплома, при што се предлага 
да се применуваат правилата на универзитет на кој се реализира студиската 
програма за заедничка диплома. 

Покрај наведеното, има потреба и од создавање на нормативно-правни 
претпоставки за стимулирање и овозможување поголема мобилност на наставниот 
кадар и на студентите на државните универзитети за нивен престој на 
најреномираните универзитети во светот, со тоа што Министерството за 
образование и наука ќе им одобрува надомест на трошоци за научниот и 
студискиот престој на соодветниот универзитет за сместување, исхрана, 
здравствено осигурување и патни трошоци. Висината на надоместокот на 
трошоците за студискиот престој ќе се утврдуваат врз основа на известувањето на 
соодветниот универзитет, согласно со посебен правилник донесен од Министерот 
за образование и наука, со кој ќе се пропише начинот и постапката на 
обезбедување на надоместокот. 

 
 

 

II. ЦЕЛИ, НАЧЕЛА И ОСНОВНИ РЕШЕНИЈА  
 

Основна цел на предложениот Закон за изменување и дополнување на 
Законот за високото образование е создавање на нормативно-правни 
претпоставки студентите самостојно да вршат избор на изборни наставни 
предмети застапени на единиците во состав на универзитетот, а не само на 



единицата на која е запишан, што ќе  создаде поголеми можности за мобилност на 
студентите и избор и креирање на профилот од страна на студентите. 

Предлог -законот за измена на Законот за високото образование се заснова 
на следните начела:  

- обезбедување квалитет во остварувањето на високообразовната дејност; 
- автономија на високообразовните установи; 
- ефикасност во студирањето; 
- систем на високо образование базиран на три главни циклуса- 

додипломски, последипломски и докторски студии; 
- студентот- партнер во наставно-образовниот процес; 
- конкурентност и компатибилност на европскиот и на светскиот академски 

пазар на трудот. 
Предложената измена го содржи следните решенија: 
- Нов сооднос на задолжителните и изборните наставни предмети, односно 

задолжителните наставни предмети да се застапени најмногу до 75% во однос на 
бројот на наставните предмети, а остатокот од студиската програма да го 
сочинуваат изборните предмети, овозможување студентите самостојно да ги 
избираат изборните наставни предмети од редот на сите наставни предмети 
застапени на единиците на универзитетот, како и студентите кои се запишани на 
втор и трет циклус на државните универзитети, да можат да избираат наставни 
предмети и од единиците кои се во состав на други државни универзитети; 

- На наставниците кои користат сабатна година, доколку им се одобри 
престој за стручно односно научно продлабочување и усовршување на еден од 
првите 100 универзитети рангирани на последната објавена листа од следните 
институции: Институт за високо образование при Шангајскиот Џио Тонг 
универзитет, US News and Report i Times Higher Education Supplemnet –World 
University Ranking, Министерството за образование и наука му одобрува надомест 
на трошоци за престојот на соодветниот универзитет за сместување, исхрана, 
здравствено осигурување и патни трошоци. Висината на надоместокот на 
трошоците за престојот, се утврдуваат врз основа на известувањето на 
соодветниот универзитет.  За време на студискиот престој лицето има право на 
плата во висина од 70%  од последната плата исплатена пред заминување на 
престојот за стручно односно научно продлабочување и усовршување. Начинот и 
постапката на остварување на ова право о го пропишува министерот надлежен за 
работите на високото образование; 

-На студентите запишани на втор циклус универзитетски студии и трет 
циклус докторски студии на државните универзитети, кои ќе добијат можност за 
студиски престој на еден од првите 100 универзитети рангирани на последната 
објавена листа од следните институции: Институт за високо образование при 
Шангајскиот Џио Тонг универзитет, US News and Report i Times Higher Education 
Supplemnet –World University Ranking, Министерството за образование и наука му 
одобрува надомест на трошоци за студискиот престој на соодветниот универзитет 
за сместување, исхрана, здравствено осигурување и патни трошоци. Висината на 
надоместокот на трошоците за студискиот престој се утврдуваат врз основа на 
известувањето на соодветниот универзитет. Начинот и постапката на остварување 
на ова право го пропишува министерот надлежен за работите на високото 
образование; 

- На правното лице  кое неосновано врши високообразовна дејност без 
добиено решение за акредитација и решение за почеток со работа согласно со 
одредбите на овој закон, ќе му се изрече парична казна во висина од најмалку 



30.000 до 100.000 евра во денарска противреност, а на одговорното лице  казна 
затвор во траење од најмалку 1 до 3 години. 

 

  
III. ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОН 
ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА 

 
Предлогот за изменување и дополнување на Законот за високото 

образование ќе предизвика фискални импликации врз Буџетот на Република 
Мкаедонија во износ од 3 милиони евра, потребни за надоместок  на трошоците за 
научниот претстој на наставникот, односно студискиот престој на студентот на на 
првите 100 најпрестижни странски универзитети и тоа за сместување, исхрана, 
здравствено осигурување и патни трошоци, што Министерството за образование и 
наука ќе треба да им ги исплаќа на наставниците, односно на студентите за време 
на нивниот престој на најпознатите странски универзитети. Висината на 
надоместокот на трошоците за студискиот престој се утврдува врз основа на 
известувањето на соодветниот странски универзитет, каде ќе претстојува 
наставникот, односно соработникот. Начинот и постапката на остварување на ова 
право го пропишува министерот надлежен за работите на високото образование. 
Овие законски решенија се предлага да се применуваат од 15 септември 2010 
година. 
 
IV. ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА 
ЗАКОНОТ, НАЧИН НА НИВНО ОБЕЗБЕДУВАЊЕ, ПОДАТОЦИ ЗА ТОА ДАЛИ 

СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА 

ОДДЕЛНИ СУБЈЕКТИ 

 
За спроведување на предложената измена  е потребно обезбедување на 

финасиски средства, кои што треба да се обезбедат од Буџетот на Република 
Македонија, во висина од 3 милјони евра поради пропишаната обврска на 
Министерството за образование и наука да обезбедува средства за надоместок на 
трошоците за сместување, исхрана, здравствено осигурување и патни трошоци, за 
наставниците, односно студентите кои ќе престојуваат на првите 100 најпрестижни 
странски универзитети во странство. 

 
 

 
 
 
 
 
 
 
 
 
 
 
 
 
 



 
ПРЕДЛОГ НА 

ЗАКОН ЗА ИЗМЕНУВАЊЕ  И ДОПОЛНУВАЊЕ НА  
ЗАКОНОТ ЗА ВИСОКОТО ОБРАЗОВАНИЕ 

 
 
 

Член 1 
Во Законот за високото образование („Службен весник на Република 

Македонија“ број 35/08 и 103/08), во членот 99 став 3, зборовите „ не може да 

надминува 50%“ се заменува со зборовите „ е најмногу до 75%“, а во втората 

реченица зборот  „единицата “ се заменува со зборот„ единиците“. 

По став 3 се додаваат два нови става  4 и 5 кои гласат: 

„Студентите запишани на студиски програми за втор циклус универзитетски 

студии и на студиски програми за трет циклус, докторски студии на државните 

универзитети, самостојно ги избираат изборните наставни предмети од редот на 

сите изборни наставни предмети застапени во студиските програми на единиците 

на државните универзитети. 

Кога домашен универзитет изведува студиска програма за стекнување на 

заедничка диплома со странски универзитет, по однос на соодносот на  

застапеноста на задолжителните и изборните предмети, се применуваат 

прописите на високообразовната установа, каде се изведува студиската програма.“ 

Ставовите 4, 5, 6 ,7, 8, 9,10,11 и 12,  стануваат ставови 6,7,8,9,10,11,12, 13 и 

14. 

Член 2 

Во член 102 по став 2 се додава нов став 3 кој гласи „ Одредбите за 

клиничката настава од член 99 ставовите 6, 7, 8, 9, 10 и 11 не се применуваат на 

студиската програма за стекнување на заедничка диплома која се остварува 

заедно со странски универзитет, при што се применуваат прописите на 

високообразовната установа, каде се изведува студиската програма.“ 



Ставот 3 станува став 4. 

Член 3 

Во член 146 по став 2 се додаваат два нови става 3 и 4 кои гласат: 

„ На лицата од став 2 од овој член, доколку им се одобри престој за стручно 

односно научно продлабочување и усовршување на еден од првите 100 

универзитети рангирани на последната објавена листа од следните институции: 

Институт за високо образование при Шангајскиот Џио Тонг универзитет, US News 

and Report i Times Higher Education Supplemnet –World University Ranking, 

Министерството за образование и наука му одобрува надомест на трошоци за 

престојот на соодветниот универзитет за сместување, исхрана, здравствено 

осигурување и патни трошоци. Висината на надоместокот на трошоците за 

престојот, се утврдуваат врз основа на известувањето на соодветниот 

универзитет.  За време на студискиот престој лицето има право на плата во висина 

од 70%  од последната плата исплатена пред заминување на престојот за стручно 

односно научно продлабочување и усовршување. 

Начинот и постапката на остварување на правото од став 3 и 4 на овој член 

го пропишува министерот надлежен за работите на високото образование.“ 

Ставот 3 станува став 5. 

Член 4 

По член 150 се додава нов член 150-а кој гласи: 

„Член 150-а 

На студентите запишани на втор циклус универзитетски студии и трет 

циклус докторски студии на државните универзитети, кои ќе добијат можност за 

студиски престој на еден од првите 100 универзитети рангирани на последната 

објавена листа од следните институции: Институт за високо образование при 

Шангајскиот Џио Тонг универзитет, US News and Report i Times Higher Education 

Supplemnet –World University Ranking, Министерството за образование и наука му 

одобрува надомест на трошоци за студискиот престој на соодветниот универзитет 

за сместување, исхрана, здравствено осигурување и патни трошоци. Висината на 

надоместокот на трошоците за студискиот престој се утврдуваат врз основа на 

известувањето на соодветниот универзитет.  



 Начинот и постапката на остварување на правото од став 1 на овој член го 

пропишува министерот надлежен за работите на високото образование.“ 

 

Член 5 

По членот 168 се додава нов член 168-а кој гласи: 

„Член 168-а 

На правното лице  кое неосновано врши високообразовна дејност без 

добиено решение за акредитација и решение за почеток со работа согласно со 

одредбите на овој закон, ќе му се изрече парична казна во висина од најмалку 

30.000 до 100.000 евра во денарска противреност, а на одговорното лице  казна 

затвор во траење од најмалку 1 до 3 години. 

Член 6 

Подзаконските акти предвидени во овој закон, министерот надлежен за 

работите на високото образование ќе ги донесе во рок од три месеци од  денот на 

влегувањето во сила на овој закон. 

Член 7 

 Високообразовните установи ќе ги усогласат студиските програми согласно 

со член 1 став 1 од овој закон, најдоцна до почетокот на учебната 2009/2010 

година. 

Член 8 

Одредбите од член 1 став 4, член 3 и член 4 на овој закон, ќе се 

применуваат од 15 септември 2010 година. 

Одредбите од член 5 на овој закон, ќе се применуваат од септември 2009 

година. 

 

Член 9 

Овој закон влегува во сила осмиот ден од денот на објавувањето во 

,,Службен весник на Република Македонија“. 

 

 

 

 



 

ОБРАЗЛОЖЕНИЕ НА ПРЕДЛОГ-ЗАКОНОТ ЗА ИЗМЕНУВАЊЕ И ДОПОЛНУВАЊЕ 

НА ЗАКОНОТ ЗА ВИСОКОТО ОБРАЗОВАНИЕ 

 

I. Објаснување на содржината на одредбите на Предлог на Законот за 
изменување и дополнувања на Законот за високото оразование 

 
Согласно членот 99 став 3, студиските програми треба да содржат 

задолжителни и изборни наставни предмети. Задолжителните наставни предмети 
треба да бидат од соодветната област на единицата на универзитетот, односно на 
внатрешната организациона единица (институт, катедра, оддел), при што нивното 
учество не може да надминува 50% од бројот на предметите на студиската 
програма. Остатокот од студиската програма ги сочинуваат изборните наставни 
предмети коишто студентите самостојно ги избираат од редот на сите наставни 
предмети застапени на единицата на универзитетот. Ваквото законско решение со 
кое се пропишува дека студентите самостојно ги избираат изборните наставни 
предмети од редот на сите наставни предмети застапени на единицата на 
универзитетот, делува ограничувачки и го оневозможува студентот да збира 
изборни предмети од редот на наставните предмети на другите единици на 
универзитетот, како и од единиците кои се во состав на другите универзитети, а со 
тоа се ограничува и можноста за поголема мобилност на студентите и избор и 
креирање на профилот од страна на студентите, како и  развивање на ЕКТС како 
систем за акумулација и трансфер на кредити меѓу факултетите (единиците) во 
состав на универзитетот и меѓу другите универзитети. 

Затоа, со измената на членот 99 став 3 се предлага нов сооднос на 
задолжителните и изборните наставни предмети, односно студиските програми да 
содржат најмногу 75% задолжителни наставни предмети, а остатокот да бидат 
изборните наставни, кои студентите самостојно ќе ги избираат од редот на сите 
изборни наставни предмети застапени на единиците на универзитетот ( не само на 
единицата на која ги запишал студиите, туку и на другите единици) . Исто така, со 
дополнувањата на овој член од Законот, се предвидува  студентите запишани на 
студиски програми за втор  циклус универзитетски студии и на студиски програми 
за трет циклус, докторски студии на државните универзитети,  самостојно да ги 
избираат изборните наставни предмети од редот на сите изборни наставни 
предмети застапени во студиските програми на единиците на државните 
универзитети, што значи студентот може да избира изборни предмети не само од 
студиските програми на единиците на државниот универзитет на кој е запишан 
студентот, туку  и од студиските програми на другите единици кои се во состав на 
другите државни универзитети. Се цени дека со ваквите предложени решенија ќе 
се овозможи поголема мобилност на студентите и остварување на ЕКТС.  

Покрај ова, заради поттикнување на остварување на заеднички студиски 
програми со странски универзитети и појасна примена на одредбите за клиничката 
настава на високообразовните установи, со членот 2 од предложените измени и 
дополнувања на Законот, се пропишува дека одредбите кои се однесуваат на 
клиничката настава од член 99 од Законот за високото образование, не се 
применуваат при остварувањето на студиска програма за стекнување на 
заедничка  диплома, туку ќе се применуваат правилата на високообразовната 
установа, каде се изведува студиската програма. 



Заради подржување и стимулирање на мобилноста на наставниот кадар на 
универзитетите, со членот 3 од предложениот закон се дополнува  членот 146 и по 
став 2 се додаваат два нови става 3 и 4, со кои се предвидува на наставниците при 
остварувањето на сабатна година, доколку му се одобри престој за стручно 
односно научно продлабочување и усовршување на еден од првите 100 
универзитети рангирани на последната објавена листа од следните институции: 
Институт за високо образование при Шангајскиот Џио Тонг универзитет, US News 
and Report i Times Higher Education Supplemnet –World University Ranking, 
Министерството за образование и наука да му одобрува надомест на трошоци за 
престојот на соодветниот универзитет за сместување, исхрана, здравствено 
осигурување и патни трошоци. Висината на надоместокот на трошоците за 
престојот, се утврдуваат врз основа на известувањето на соодветниот 
универзитет.  За време на студискиот престој наставникот има право на плата во 
висина од 70%  од последната плата исплатена пред заминување на престојот за 
за стручно односно научно продлабочување и усовршување. Начинот и постапката 
на остварување на правото од став 3 и 4 на овој член го пропишува министерот 
надлежен за работите на високото образование. 

Исто така, со цел за создавање и обезбедување на услови за развивање на 
мобилноста на студентите надвор, на реномираните странски универзитети, се 
предлага дополнување на законот со нова одредба ( член 150-а) според која, на 
студентите запишани на втор циклус универзитетски студии и трет циклус 
докторски студии на државните универзитети, кои ќе добијат можност за студиски 
престој на еден од првите 100 универзитети рангирани на последната објавена 
листа од следните институции: Институт за високо образование при Шангајскиот 
Џио Тонг универзитет, US News and Report i Times Higher Education Supplemnet –
World University Ranking, Министерството за образование и наука му одобрува 
надомест на трошоци за студискиот престој на соодветниот универзитет за 
сместување, исхрана, здравствено осигурување и патни трошоци. Висината на 
надоместокот на трошоците за студискиот престој се утврдуваат врз основа на 
известувањето на соодветниот универзитет. Начинот и постапката на остварување 
на правото од став 1 на овој член го пропишува министерот надлежен за работите 
на високото образование. Овие законски решенија се предлага да се применуваат 
од 15 септември 2010 година ( член 4 од Предлог-законот). 

Имајќи предвид дека одделни правни лица почнуваат со вршење на 
високообразовна дејност без претходно да ја спроведат постапката пропишана со 
Законот за високото образование за основање на високообразовна установа и за 
вршење на вискообразовна дејност, односно без добиено решение за акре-
дитација и решение за почеток со работа, со што се доведува во прашање 
квалитетот на вршењето на високообразовната дејност и се нанесува штета на 
граѓаните и студентите, со членот 5 од предложениот закон се додава нов член 
168–а, со кој се предвидува на правното лице  кое неосновано врши високооб-
разовна дејност без добиено решение за акредитација и  без решение за почеток 
со работа согласно со одредбите  на овој закон, да му се изрече парична казна во 
висина од најмалку 30.000 до 100.000 евра во денарска противредност, а на 
одговорното лице  казна затвор во траење од најмалку 1 до 3 години. 

По однос на подзаконските акти предвидени во овој закон, се предлага 
министерот надлежен за работите на високото образование да ги донесе во рок од 
три месеци од  денот на влегувањето во сила на овој закон (член 6).    

Со оглед на новиот сооднос кој се предлага на 75% задолжителни и 
остатокот на изборни наставни предмети, се дава преоден период високооб-



разовните установи да ги усогласат студиските програми согласно со член 1 став 1 
од овој закон, најдоцна до почетокот на учебната 2009/2010 година ( член 7). 

Имајќи ја предвид природата на прашањата кои се уредуваат со 
предложениот закон, со членот 8 се предлага селективен пристап по однос на 
примената на одредбите на овој закон, односно, одредбите од член 1 став 4, член 
3 и член 4 на овој закон, да се применуваат од 15 септември 2010 година, додека 
одредбите од член 5 на овој закон, од септември 2009 година. 

 

 

II.МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО 

ПРЕДЛОЖЕНИТЕ ОДРЕДБИ 

Со оглед на тоа што со измената на Законот за високото образование  се 
врши измена и дополнување на наведените одредби од Законот за високото 
образование, решенијата содржани во одредбите  се меѓусебно поврзани и се 
однесуваат на истата правна работа. 

 
III.ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА 

Со предложената измена на Законот ќе се постави нов сооднос на 
задолжителните и изборните наставни предмети во студиските програми, ќе се 
обезбеди студентите самостојно да ги избираат изборните наставни предмети  од 
редот на сите наставни предмети застапени на единиците на универзитетот, 
односно не само само на единицата на која ги запишале студиите, туку и на 
другите единици на универзитетот, ќе се овозможи поголема мобилност на 
наставниот кадар и на студентите на државните универзитети за нивен престој на 
најреномираните универзитети во светот, со тоа што Министерството за 
образование и наука ќе им одобрува надомест на трошоци за научниот и 
студискиот престој на соодветниот универзитет за сместување, исхрана, 
здравствено осигурување и патни трошоци. Висината на надоместокот на 
трошоците за студискиот престој ќе се утврдуваат врз основа на известувањето на 
соодветниот универзитет, согласно со посебен правилник донесен од Министерот 
за образование и наука, со кој ќе се пропише начинот и постапката на 
обезбедување на надоместокот. 

 
 
 

 

 

 

 

 

 

 

 

 



 

ОДРЕДБИ ОД ЗАКОНОТ ЗА ВИСОКОТО 
ОБРАЗОВАНИЕ ( „СЛУЖБЕН ВЕСНИК НА РМ“ БР. 35/08  И 103/08) КОИ 

СЕ ИЗМЕНУВААТ И ДОПОЛНУВААТ СО ПРЕДЛОЖЕНИОТ ЗАКОН 

 

  

Содржина на студиските програми 
Член  99 

Студиските програми од првиот, вториот и третиот циклус на студии се 
оформуваат според нормативи, стандарди и методологија кои се прифатени на 
единствениот европски простор за високо образование така што овозможуваат 
споредливост со програмите на високообразовните установи во тој простор. 

Профилот, целите и појдовните основи за формирање на студиските 
програми поблиску се определуваат со уредба за националната рамка на 
високообразовните квалификации кој на предлог на министерот надлежен за 
работите на високото образование ја донесува Владата на Република Македонија. 

Студиските програми треба да содржат задолжителни и изборни наставни 
предмети. Задолжителните наставни предмети треба да бидат од соодветната 
област на единицата на универзитетот, односно на внатрешната организациона 
единица (институт, катедра, оддел), при што нивното учество не може да 
надминува 50% од бројот на предметите на студиската програма. Остатокот од 
студиската програма ги сочинуваат изборните наставни предмети коишто 
студентите самостојно ги избираат од редот на сите наставни предмети застапени 
на единицата на универзитетот. 

Задолжителните компоненти кои треба да ги поседуваат студиските 
програми од првиот, вториот и третиот циклус поблиску ги одредува Одборот за 
акредитација со посебен акт.  

Студиските програми можат да имаат и други компоненти определени со 
статутот на универзитетот, односно со правилникот на единицата во согласност со 
статутот на универзитетот, односно со статутот на самостојната високообразовна 
установа. 

Образовна програма која е насловена како студиска програма која не е 
акредитирана според овој закон не се смета за студиска програма од кој било од 
циклусите на образование, ниту со нејзиното завршување може да се стекне кој 
било стручен или научен назив определен со овој закон.  

 
 

Студиска програма за заедничка диплома 
Член 102 

Студиска програма за стекнување на заедничка диплома е студиска 
програма која универзитетот, односно неговата единица, односно самостојната 
висока стручна школа ја прифаќа и изведува заедно со еден или повеќе 
универзитети, односно самостојни високи стручни школи од Република Македонија 
или од странство акредитирани  во земјата во која и е седиштето. 

За студиски програми за стекнување на заедничка диплома универзитетот 
или негова единица, односно самостојната високообразовна установа покрај 
одредбите од овој закон за акредитација на студиска програма, мораат да ги земат 
предвид и мерките за формирање и прифаќање на студиската програма за 
стекнување на заедничка диплома, кои ги определува при акредитацијата Одборот 
за акредитација. 



Заедничката диплома е јавен документ. Содржината и обликот на 
заедничката диплома како и прилозите кон дипломата ги определуваат 
универзитетот, односно самостојната висока стручна школа.  

 

Член 146 

На лице избрано во наставно-научно, научно, наставно и соработничко 
звање, на секои пет години, високообразовната установа може да му одобри 
платено отсуство во траење до една година, односно неплатено отсуство во 
траење до три години заради стручно, односно научно усовршување во 
соодветната научна, односно уметничка област или за престој на 
високообразовна, научна или уметничка установа со статус во наставно-научно 
или научно-истражувачко звање. 

Лице избрано во наставно-научно, научно, односно наставно звање на 

шест години извршена работа има право на продлабочување на усовршувањето 

на подрачјето кое е предмет на негово истражување во вкупно траење од највеќе 

12 месеца, при што педагошката обврска му се прераспоредува, но не смее да се 

зголеми за повеќе од една третина. 
Условите за користење на правата од ставовите 1 и 2 на овој член 

поблиску се уредуваат со статутот на универзитетот, односно на самостојната 
високообразовна установа. 

 
Член 150 

Студентот има право на: 
 - квалитетни студии и образовен процес како што е предвидено со 

студиските програми, 
 - слободно искажување на мислење и ставови во текот на наставата и 

другите активности на високообразовната установа, 
 - право на изјаснување за квалитетот (оценување) на наставата и 

наставниците, 
 - редовно студирање и статус на редовен студент и право на вонредно 

студирање и статус на вонреден студент, 
- редовно да напредува, да се образува и да го заврши студирањето под 

услови кои важеле при уписот, 
- запишување и образование под еднакви услови утврдени со закон, статут 

и студиска програма, 
- учество во управувањето со високообразовната установа согласно со 

овој закон и статутот на високообразовната установа, 
- заштита на своите права и должности пред органите на 

високообразовната установа и  
- заштита на личноста на студентот од злоупотреба и на неговото 

достоинство. 
 Студентот има право и да: 
- може да напредува и да ги заврши студиите за пократко време отколку 

што е предвидено со студиската програма, 
 -студира истовремено на повеќе студиски програми од различни 

специјалности и да изучува дополнителни курсеви, 
-ги продолжи студиите на друга високообразовна установа ако 

високообразовната установа на која е запишан престане со работа, 
-ги користи библиотеката и базите на податоци, просторот, опремата 

(учебните помагала), софтверот и друга научна и стручна инфраструктура на 



универзитетот и неговите единици, односно на самостојната високообразовна 
установа, 

- учествува во научно-истражувачката и стручната дејност при што му се 
гарантираат авторски, пронаоѓачки и слични права и награди, 

- избира и да биде избиран како претставник на студентите во органите на 
високообразовните установи, 

 - користи услуги на студентскиот стандард (сместување, исхрана, 
здравствена заштита и друго), градски и меѓуградски превоз според условите 
утврдени со закон од вршителите на соодветните дејности, 

- ги користи универзитетските објекти за спортска и културна дејност, 
-преминува од една на друга високообразовна установа, односно од едни 

на други студии и при тоа да ги користи погодностите на кредит системот, 
- учествува на работата на студентските организации, 
- учествува во формите на организирање на студентските организации 

утврдени со статутот на универзитетот, 
- ги продолжи студиите што ги прекинал под услови определени со 

статутот на високообразовната установа, 
- користи распуст не помалку од 60 дена во рамките на една календарска 

година, 
- добива државни или други стипендии или да користи финансиски кредит 

за издршка за време на школувањето, 
- остварува соработка со студентите во земјата и во странство и 
- остварува и други права согласно со закон и со статутот на 

високообразовната установа. 
Студентот има обврска да: 

 - ги исполнува задачите пропишани во студиските програми, 
- ги почитува одредбите од овој закон, статутот на високообразовната 

установа и другите правни акти на внатрешното уредување, 
- ги применува решенијата на органот на управување, ректорот,  односно 

директорот на самостојната високообразовна установа и 
- да дејствува во согласност со студентскиот етички кодекс кој го подготвува 

и одобрува високообразовната установа во согласност со студентското 
претставување. 
 Студентите на сите степени на високо образование кои се без родители, 
слепи, глуви, инвалиди од прва и втора група, мајки со деца до шест годишна 
возраст и хоспитализираните имаат право на посебни погодности утврдени со 
статутот на високообразовната установа. 

Правата од ставовите 1 и 2 и обврските од ставот 3 на овој член, 
студентот на високообразовната установа ги остварува во обем и според условите 
утврдени со закон и статутот на високообразовната установа. 

Заради заштита на правата на студентите на секој универзитет се 
формира студентски правобранител. Надлежноста, изборот и работата на 
студентскиот правобранител се утврдува со статутот на универзитетот.   

 

Член 168 
 Прекршочната постапка за прекршоците предвидени во овој закон ја 
води надлежниот суд. 
 Пред поднесување на барање за поведување прекршочна постапка 
за прекршоците предвидени со овој закон, министерството надлежно за 



работите на високото образование води постапка за порамнување согласно 
со Законот за прекршоците. 
 

 

 

 

 

ОДРЕДБИ ОД ЗАКОНОТ ЗА ИЗМЕНУВАЊЕ И ДОПОЛНУВАЊЕ НА 
ЗАКОНОТ ЗА ВИСОКОТО 

ОБРАЗОВАНИЕ ( „СЛУЖБЕН ВЕСНИК НА РМ“ БР. 103/08)  КОИ СЕ 
ИЗМЕНУВААТ И ДОПОЛНУВААТ СО ПРЕДЛОЖЕНИОТ ЗАКОН 

 

 

Член 14  

Во членот 99 po stavот 3 se dodavaat шест  novi stava 4, 

5, 6, 7, 8 и 9, koi glasat: 

“Visokoobrazovnata ustanova 10% od zadol`itelnite 

predmeti i 10% od izbornite predmeti od sekoja studiska 

godina, gi izveduva preku klini~ka nastava. 

Pod klini~ka nastava од ставот 4 на овој член se podrazbira 

izveduvawe na nastavata od istaknat stru~wак od praktikata 

od soodvetnata oblast, кој не може да изведува клиничка настава 

повеќе од  три учебни години.  
По истекот на трите учебни години, стручњакот од ставот 5 на овој 

член може повторно да се ангажира доколку претходно три години не 
изведува клиничка настава. 

Na~inot i uslovite za izveduvawe na klini~ka nastava 

se ureduva so statutot na univerzitetot односно на самостојната 

високообразовна установа. 
Условите кои треба да ги исполнува истакнатиот стручњак од ставот 

5 на овој член, ги пропишува министерот. 
Студентот во секоја студиска година задолжително посетува 

практична настава која не може да биде пократка од 30 дена како еден од 
условите за запишување на наредната студиска година. Начинот и условите 
на организирање на практичната настава ги пропишува министерот.“ 

Stavovite 4,5 i 6 stanuvaat ставови 10, 11 i 12. 

  
  

 

 

 

 

 


